
திருக்குறள்
990. சான்றவர் சான்றாண்மை குன்றின் இருநிலந்தான்
தாங்காது மண்னோ பொறை.
சால்புடையார் தமது சால்பில் குறைபடுவோராயின் இந்தப் பூமியும் சுமையைப் பொறுமையுடன் தாங்காது.
புவி பொருத்துத் தாங்கும் இயல்பை நிகர்த்தது சால்பு. 990.
100. பண்புடைமை
பெருமை, சான்றாண்மை முதலிய இயல்புகளினின்று வழுவாமல் மற்றவர்களுடைய ஆர்வம், விருப்பம் முதலியன அறிந்து அவர்கள் உவப்பப் பழகுதல் பண்புடைமை.
நன்றாக உழுதுவளப்படுத்தப் பெற்றநன்செய் தப்பாது வளம் தருதல் போல, நல்ல வண்ணம் புலன்களிலும், பொறிகளிலும், பக்குவம் பெற்ற இதயம் சிறந்த பண்பாடுடையவர் நன்மையே செய்வர்.
991. எண்பதத்தால் எய்தல் எளிதென்ப யாரமாட்டும்
பண்புடைமை என்னும் வழக்கு.
யார்மாட்டும் அணுகுதலுக்கு எளியராகப் பழகும் இயல்பு அமைந்துவிட்டால் அவர் பண்புடையராதல் எளிது.
அணுகுதலுக்கு எளியராக இருக்கும் இயல்பு, எல்லாரிடத்தும் இருப்பதில்லை. அணுகுதலுக்கு எளியராக இருப்பர். அந்த இயல்பின்வழி பலருடனும் பழகும் வாயில்கள்அமைவதால் பண்புடைமையும் அமையும் என்பதறிக. 991.
992 அன்புடைமை ஆன்ற குடிப்பிறத்தல் இவ்விரண்டும்
பண்புடைமை என்னும் வழக்கு.
கல்வி, கேள்விகளில் சிறந்த குடிப்பிறத்தலும் அன்புடையராதலும் ஆகிய இவ்விரண்டும் ஒருவருக்கு அமையின் அதுவே பண்புடைமையாக அமையும் என்பது உலக வழக்கு.
கல்வி, கேள்விகளில் சிறந்த குடிப்பிறத்தல் வழி தலைமுறை தலைமுறையாக வாழ்ந்து பழக்கப்பட்ட குடியாதலால் அக்குடியின் கண் தோன்றுவாரிடத்து இயல்பாகவே அன்பு பொருந்தியிருக்கும் என்பது கருத்து.
“ஆண்றகுடி' - வளர்ந்த குடும்பம் என்றும் பொருள் கொள்ளலாம் 992.
993. உறுப்புஒத்தல் மக்கள்ஒப்பு அன்றால் வெறுத்தக்க
பண்புஒத்தல் ஒப்பதாம் %الاھ[.

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

